
DHE STANDARDET E DEKRIMINALIZIMIT 

 

Raport monitorues për 12 qarqet (2023) 

 

Të zgjedhurit, të emëruarit, funksionarët e lartë dhe ata publikë, institucionet e pavarura dhe 

vetingu, partitë politike dhe administrata, organet e sigurisë dhe biznesi 

 

 

 

 

 

 

 

Instituti i Studimeve Politike (ISP) është duke monitoruar KQZ dhe fushatën elektorale, 
si pjesë të angazhimit në projektin “Promovimi i llogaridhënies së zyrtarëve të zgjedhur” 

mbështetur nga NED (National Endowment for Democracy). 
Pikëpamjet e shprehura në raport janë përgjegjësi e ISP-së. 

HYRJE 

 

Tetë vjet më parë Kuvendi miratoi ligjin 138/2015, i njohur si ligji i dekriminalizimit. Prej atëherë 

institucione të ndryshme, përfshirë Kuvendi, Këshilli i Ministrave, institucionet qendrore dhe ato 

kushtetuese, institucionet vendore, si dhe vetë partitë politike, kanë miratuar akte rregullatore 

etike dhe integriteti, me qëllim, jetësimin e standardeve të dekriminalizimit dhe evitimin e 

emërimeve apo zgjedhjeve që mund të pasjellin shkelje të ligjit dhe skandale politike. Interesi i 

madh i medias dhe publikut për të denoncuar çdo individ me rekorde negative është një formë 

presioni ndaj institucioneve që të marrin masa parandaluese. Megjithatë siç ISP ka konstatuar edhe 

në raportet e mëparshme, jetësimi i standardeve të integritetit nuk është çështje ligjesh dhe 

rregullash të shkruara, por mbi të gjitha çështje vullneti politik dhe kulture politike.  

 

Shqipëria është vend kandidat për anëtarësim në BE dhe prej korrikut të vitit 2022 ka nisur 

bisedimet zyrtare. Procesi i negociatave bazohet në pritshmëritë se vendi ka shënuar progres 

domethënës dhe se institucionet e brendshme janë funksionale, standardet e demokracisë dhe të 

shtetit të së drejtës janë rritur dhe se të drejtat qytetare e politike garantohen. Kërkesa për 

transparencë dhe llogaridhënie ndaj zyrtarëve të emëruar dhe të zgjedhur është pjesë e këtij 

procesi dhe faktor matës për aftësinë për të reflektuar nga gabimet e kaluara dhe për të krijuar një 

mjedis më të shëndosh demokratik për të ardhmen. Ligji i dekriminalizimit ishte parashikuar të ishte 

i përkohshëm, por pas 8 vitesh ai ende është temë kryesore në ligjërimin publik dhe politik. 

Raportet monitoruese, sidomos në sektorë të veçantë si: Policia e Shtetit, administrata lokale dhe 

ajo publike, sektorët e shërbimeve dhe emërimet në disa sektorë me potenciale të mëdha përfitimi 

financiar, - dëshmojnë se ende dekriminalizimi dhe integriteti nuk respektohen në mënyrë 

shteruese dhe të besueshme.  

 

Gjatë kohës së shkrimit të këtij raporti, ish-zv/kryeministri Arben Ahmetaj është në kërkim 

ndërkombëtar i akuzuar për korrupsion dhe abuzim me postin. Ai është zyrtari më i lartë ekzekutiv i 

periudhës së tranzicionit që po përballet me drejtësinë, pas ish-kryeministrit Vilson Ahmeti, i cili 

qëndroi në post në periudhën dhjetor 1991 deri në prill 1992 para se të dënohej me burg për 

korrupsion. Ish-zv/kryeministri është njëherësh deputet, mandat që vijon ndonëse është në kërkim, 

ndërkohë që drejtësia e re ka dhënë dënime për zyrtarë të tjerë të lartë si: ish-ministrin e Mjedisit 

Koka, ish-deputetin Bllako, si dhe për zyrtarë të tjerë. Një numër i madh zyrtarësh të nivelit të 

mesëm, përfshirë katër ish-kryebashkiakë (Bulqizë, Durrës, Lushnjë dhe Kukës, ky i fundit i zgjedhur 

edhe në zgjedhjet e fundit vendore në maj 2023), janë në masë burgimi ose ndalimi për korrupsion 

dhe abuzim me postin. 

 

Reforma më e rëndësishme, vetingu në drejtësi po vijon dhe institucionet e reja të drejtësisë janë 

funksionale, por shqetësimet rreth standardeve të vetingut dhe ndikimit që ende kanë në jetën 

publike dhe vendimmarrëse individë të larguar për korrupsion ose cenim të figurës dhe integritetit 

(lidhje të papërshtatshme) nga sistemi gjyqësor dhe prokuroria, mbeten ende temë debati dhe 

reflektimi. A mundet një vend si Shqipëria, me burime të kufizuara njerëzore dhe me institucione të 

brishta, me kulturë politike modeste dhe formim parademokratik, të aplikojë reforma të tilla 

sektoriale të thella dhe të kryejë veting të plotë të zyrtarëve të zgjedhur? Reforma në drejtësi 

dëshmoi një hendek të madh midis ligjeve të shkruara dhe parimeve të reformës me kapacitetet 

reale në burime njerëzore dhe standardet e jetësimit të reformës. Dekriminalizimi në politikë 

gjithashtu tregoi se individët që kanë mbështetje politike janë po aq të fuqishëm dhe imunë edhe 

kur janë jashtë parlamentit ose posteve të larta ekzekutive. Institucionet treguan se në përgjithësi 

janë të prirura të aplikojnë reforma në legjislacion, por niveli i zbatimit në praktikë të ligjeve vijon të 

jetë shqetësues dhe i brishtë. 

 

Instituti i Studimeve Politike (ISP) po zbaton projektin “Promovimi i llogaridhënies së zyrtarëve të 

zgjedhur”, i mbështetur nga National Endowment for Democracy (NED). Pjesë e projektit është 

monitorimi dhe raportimi për të dhënat e dekriminalizimit dhe integritetit në 12 qarqe, duke u 

bazuar në institucionet e nivelit vendor. Ky është raporti i dytë përmbledhës i raporteve për 12 

qarqet për periudhën shtator 2022-shtator 2023. Të dhënat janë realizuar nga stafi monitorues dhe 

janë ballafaquar me të dhënat e mbledhura nga komunikimi zyrtar me institucionet, nga raportimet 

në media dhe nga raportimet e institucioneve ligjzbatuese në Shqipëri. 

 

Monitorimi nuk lidhet vetëm me institucionet vendore, “bashkia”, “qarku”, “këshilli bashkiak”, por 

në konceptin e 12 qarqeve përfshihen qeverisja qendrore, qeverisja vendore, administrata publike 

dhe ajo civile, institucionet e drejtësisë dhe të policisë, institucionet e tjera të pavarura dhe ato 

vertikale, institucionet akademike dhe arsimore, etj. Raporti ka evidentuar të dhënat më të 

rëndësishme sipas qarqeve, duke e konsideruar të rëndësishëm trendin dhe natyrën e gjetjeve, dhe 

jo të gjitha detajet e mundshme që lidhen me fushëveprimin e një numri të madh institucionesh 

dhe individësh që i përbëjnë ose i përfaqësojnë ose i drejtojnë ato. 

 

Raporti është hartuar në katër kategori kryesore: të zgjedhurit vendorë (për shkak se në maj 2023 u 

bënë zgjedhje vendore dhe gjatë vitit të fundit zgjedhjet kanë qenë tema kryesore e debatit politik), 

vetingu dhe integriteti në drejtësi, integriteti në polici dhe në administratën publike, si dhe bilanci 

antikorrupsion i SPAK, - organi kryesor që mundëson hetime për zyrtarët e lartë të zgjedhur dhe të 

emëruar. 

 

Të dhënat dhe rekomandimet do t’u adresohen institucioneve, partnerëve dhe publikut, me qëllim 

forcimin e kulturës së reagimit ndaj devijimit nga standardet e mira të integritetit dhe të 

dekriminalizimit, si dhe zgjerimit të bashkëpunimit për një politikë të pastër dhe për zyrtarë me 

integritet. 

GJETJET KRYESORE  

 

 

I. Viti 2023 shënon vitin e parë kur drejtues të rëndësishëm politikë, përfshirë ish-ministra, 

ish-deputetë, ish-kryetarë bashkie, të njohur për ndikim të madh në jetën publike, janë 

nën masë sigurie ose arrest burgu për akuza të korrupsionit dhe abuzimit me pushtetin. 

Për herë të parë një ish-zv/kryeministër, i cili është edhe deputet, është nën akuzë për 

korrupsion dhe kërkim ndërkombëtar. Premtimi i drejtësisë për dhënie fund të 

pandëshkueshmërisë ka filluar të zbatohet, ndonëse ende me ritme shumë më të 

ngadalta, sesa pritshmëria dhe deklaratat e periudhës fillestare të reformës në drejtësi. 

 

II. Një ministre / deputete është në agjendën parlamentare për shqyrtim të mandatit të saj, 

e akuzuar për abuzim me pushtetin dhe papajtueshmëri me mandatin, për shkak të 

vendimit të qeverisë ku ajo bënte pjesë, për dhënien e statusit të investitorit strategjik 

bashkëshortit të saj.  

 

III. Aktualisht së paku katër kryetarë bashkie (ish-kryetarë bashkie) janë në arrest për 

korrupsion dhe abuzim me pushtetin, numri më i lartë i kryetarëve të bashkive nën hetim 

dhe masë ligjore prej shumë vitesh. Disa prej tyre kanë qenë protagonistë në zhvillimet 

politike në vend, si ish-kryebashkiaku i Durrësit. 

 

IV. Dy sekretarë të përgjithshëm në ministri dhe më shumë se 10 zyrtarë të lartë janë 

gjithashtu nën hetim ose të akuzuar dhe të kaluar për gjykim nga SPAK për korrupsion dhe 

abuzim me detyrën. Duke qenë zyrtarët më të rëndësishëm të shërbimit civil, ky është një 

tregues pozitiv për luftën ndaj korrupsionit, por edhe tregues i nivelit të lartë të 

korrupsionit dhe gjendjes kritike të integritetit në administratën e lartë. 

 

V. Disa gjyqtarë dhe prokurorë, përfshirë ish-prokurori i përgjithshëm dhe dy anëtarë të 

Gjykatës së Lartë janë nën hetim dhe akuze zyrtare për abuzim me pushtetin, burime 

financiare të pajustifikueshme dhe elementë të tjerë penalë. Këto janë rastet e para të 

hetimeve dhe dënimeve në sistemin e drejtësisë, ndërkohë që rreth 10 subjekte të tjera 

në nivele të ulta janë gjithashtu përballë kolegëve të tyre nën hetim ose në burgim për të 

njëjtat akuza. 

 

VI. Disa drejtues të lartë të policisë së shtetit, përfshirë oficerë të lartë drejtues në disa 

qytete, sidomos në Shkodër, janë arrestuar për lidhje me krimin e organizuar dhe 

aktivitete kriminale, pozita dhe akuza më e lartë për raste të tilla prej së paku disa vitesh, 

pas dënimit të ish-ministrit të brendshëm. Reformat e premtuara për spastrimin e policisë 

nga elementët e inkriminuar, nuk kanë dhënë rezultat dhe politikat e promovimit dhe 

emërimeve nuk bazohen në një sistem meritokracie, integriteti dhe transparence.  

 

VII. Të dhëna kritike për një numër të madh zyrtarësh në nivelet e bashkive, qarqeve, njësive 

vendore dhe drejtorive rajonale, sidomos zyrtarë në fushën e administrimit të territorit, të 

taksave, të urbanistikës, të arsimit dhe të shëndetësisë, të pyjeve dhe të fushave të 

shërbimit publik, janë nën hetim ose duke vuajtur dënime për korrupsion dhe abuzim me 

detyrën. Zbulimi i tyre dhe vënia përballë drejtësisë është lajm i mirë, sistemi i emërimit 

dhe promovimit të tyre dhe mekanizmi i standardeve të integritetit që duhet të 

monitorojë zyrtarët e lartë në sektorin publik tregojnë se janë ende të brishta dhe 

problematikë. Rastet e zyrtarëve të bashkive të përfshira në skandale financiare si ai i 

incerenatorëve është tregues tjetër kritik. 

 

VIII. Dekriminalizimi ka funksionuar, SPAK ka shënuar disa arritje, institucionet ndjehen nën 

presion përballë drejtësisë dhe premtimit të saj për masa antikorrupsion, dhe presioni 

publik për zyrtarë të pastër është në rritje, raportimet në media janë të shumta dhe në 

tërësi, konceptet e integritetit dhe të dekriminalizimit janë pranuar tashmë si standarde 

të panegociueshme për zyrtarët e lartë dhe të zgjedhur. Ky është një lajm i mirë për 

Shqipërinë e vitit 2023 dhe sfidat e ardhshme të saj. 

BILANCI I VERIFIKIMEVE REFERUAR KQZ (2022-2023) 

 

Ligji nr.138/2015 “Për garantimin e integritetit të personave që zgjidhen, emërohen ose ushtrojnë 

funksione publike” u miratua nga Kuvendi i Shqipërisë në 2015.   

 

Qëllimi i ligjit të dekriminalizimit është të garantojë besimin e publikut në funksionimin e organeve 

të zgjedhura shtetërore, institucioneve të pavarura dhe atyre të krijuara me ligj, të administratës 

publike, nëpërmjet pengimit të zgjedhjes apo emërimit në to, ose largimit nga funksioni publik të 

personave, të cilët janë dënuar apo ndaj të cilëve janë marrë masa sigurie, ose janë dënuar me 

vendim jopërfundimtar për kryerje të krimeve, sipas këtij ligji1.  

 

Gjithashtu, objekti i këtij ligji është mbrojtja dhe garantimi i mirëfunksionimit demokratik të 

Kuvendit, organeve të qeverisjes vendore, institucioneve kushtetuese apo të krijuara me ligj, 

administratës publike, Forcave të Armatosura, organeve të rendit publik, sigurisë kombëtare dhe 

çdo institucioni apo entiteti tjetër ekonomik shtetëror, nga ndikimi apo pjesëmarrja në politikëbërje 

dhe/ose vendimmarrje i personave, të cilët janë dënuar apo ndaj të cilëve janë marrë masa sigurie 

ose janë dënuar me vendim jopërfundimtar për kryerjen e krimeve, sipas këtij ligji2.  

 

Sipas ligjit nr.138/2015 dhe Vendimit të Kuvendit nr.17/2016, Komisioni Qendror i Zgjedhjeve (KQZ) 

është “organi kompetent/përgjegjës” për verifikimin dhe zbatimin e ndalimeve për zgjedhjen dhe 

emërimin në funksione publike për të zgjedhurit dhe kandidatët për deputetë në Kuvendin e 

Shqipërisë apo në organet e qeverisjes vendore, si edhe për anëtarët e Këshillit të Ministrave që 

nuk kanë mandat deputeti dhe nuk kanë paraqitur paraprakisht vetëdeklarim.  Në bazë të Vendimit 

të Kuvendit nr.17/2016, KQZ, si organi përgjegjës për administrimin e formularit të vetëdeklarimit të 

subjekteve të sipërcituar, kryen veprimet e mëposhtme3: 

 ;bën publik faktet e paraqitura në formularin e vetëdeklarimit ۔

 verifikon nëse ndonjë nga rrethanat e paraqitura nga deklaruesi përfshihet brenda sferës së ۔

ndalimeve të parashikuara nga ligji. 

 

Pesë ditë para datës së zgjedhjeve lokale 2023, në datë 9 maj në një bashkëbisedim me gazetarët4 

kryetari i KQZ, Z. Ilirjan Celibashi ka bërë me dije se është kërkuar verifikim i thelluar për 10 

kandidatë për kryetar bashkie dhe 28 anëtarë të këshillit bashkiak.  “Për procesin e dekriminalizimit 

kemi vendosur për të kërkuar verifikim të thelluar prej prokurorisë. Janë 10 kandidatë për kryetar 

                                                           
1
 https://kqz.gov.al/wp-content/uploads/2023/02/ligj-2015-12-17-138.pdf 

2
 Po aty: https://kqz.gov.al/ëp-content/uploads/2023/02/ligj-2015-12-17-138.pdf  

3
 https://dekriminalizimi.isp.com.al/index.php/2020/06/17/denar-biba-ne-zbatim-te-legjislacionit-te-

dekriminalizimit/ 
4
 https://top-channel.tv/2023/05/09/zgjedhjet-e-14-majit-kqz-con-per-verifikim-te-thelluar-10-kandidate-per-

kryetar-bashkie-dhe-28-per-anetare-keshilli/ 

https://kqz.gov.al/wp-content/uploads/2023/02/ligj-2015-12-17-138.pdf
https://kqz.gov.al/wp-content/uploads/2023/02/ligj-2015-12-17-138.pdf
https://dekriminalizimi.isp.com.al/index.php/2020/06/17/denar-biba-ne-zbatim-te-legjislacionit-te-dekriminalizimit/
https://dekriminalizimi.isp.com.al/index.php/2020/06/17/denar-biba-ne-zbatim-te-legjislacionit-te-dekriminalizimit/
https://top-channel.tv/2023/05/09/zgjedhjet-e-14-majit-kqz-con-per-verifikim-te-thelluar-10-kandidate-per-kryetar-bashkie-dhe-28-per-anetare-keshilli/
https://top-channel.tv/2023/05/09/zgjedhjet-e-14-majit-kqz-con-per-verifikim-te-thelluar-10-kandidate-per-kryetar-bashkie-dhe-28-per-anetare-keshilli/

bashkie. Janë 28 kandidatë për anëtar të këshillit bashkiak, të cilët janë dërguar për hetim të 

thelluar. Sipas detyrimit që KQZ i ka bërë publik formularët e vetëdeklarimit për të gjithë kandidatët, 

por edhe emrat e atyre që janë dërguar për hetim të thelluar”.  

 

Në 61 bashkitë e Shqipërisë, nga zgjedhjet lokale të 14 Maj 2023, janë mandatuar 1613 anëtarë të 

këshillave bashkiakë.  Referuar formularëve të dekriminalizimit dhe verifikimeve të kryera nga KQZ, 

në rang kombëtar,  këshillat bashkiakë  më të pastër, anëtarët e  të cilëve  janë të gjithë pa rekorde 

kriminale janë: bashkia Skrapar, bashkia Elbasan, bashkia Peqin, bashkia Cërrik, bashkia Roskovec, 

bashkia Malësi e Madhe, bashkia Korçë, bashkia Devoll, bashkia Memaliaj, bashkia Delvinë, bashkia 

Kavajë. 

 

Duke bërë një krahasim mes listës së publikuar online në media dhe rezultateve finale të të 

zgjedhurve kryetarë dhe anëtar të këshillave bashkiakë, publikuar në faqen zyrtare të KQZ, rezulton 

se:  

I. Pesë (5) kandidatë të zgjedhur kryetarë bashkie, janë dërguar paraprakisht për hetim të 

thelluar.  

 

Pas hetimit të thelluar, dhe mos ndalimit për kandidim të zgjedhur kryetarë bashkie me rekorde 

kriminale, janë:  

1. Z. Kristian Shkreli, kryetar i bashkisë Vau i Dejës (Partia Socialiste e Shqipërisë), ka deklaruar 

në formular të Dekriminalizimit5 se në datë 10.04.2007 është dëbuar nga Italia si emigrant 

pa dokumenta.  

2. Z. Dhionisios Alfred Petro Beleri, kryebashkiak i zgjedhur për bashkinë Himarë (Bashkë 

Fitojmë), ka deklaruar në formular të Dekriminalizimit6 se është dënuar nga Gjykata e Apelit 

Athinë me 18 muaj burgim për armëmbajtje pa leje; dënuar nga Gjykata e Apelit Vlorë me 3 

vjet burgim për thirrje për urrejtje nacionale, poshtërim i Republikës dhe simboleve të saj; 

është ndaluar nga Prokuroria Athinë dhe Janinë për hetime; është ndaluar nga policia 

kufitare aeroporti Athinë për verifikim dokumentacioni.  

3. Z. Qerim Ismailaj, kryetar i bashkisë Mallakastër (Partia Socialiste e Shqipërisë), ka deklaruar 

në formular të Dekriminalizimit7 se është dënuar në Greqi-3 vite për konflikt, përleshje; 

gjithashtu është dënuar në Shqipëri nga Gjykata e Posaçme e Shkallës së Parë për 

Korrupsionin dhe Krimin e Organizuar me 6 muaj burg. 

4. Z. Kreshnik Hajdari,8 kryetar i bashkisë Kuçovë (Partia Socialiste e Shqipërisë); nuk ka 

deklaruar rekorde kriminale në formular të Dekriminalizimit, edhe pse referuar listës së 

publikuar nga KQZ, të dhënat e tij janë dërguar për hetim të thelluar. 

                                                           
5
 https://dekriminalizimi.kqz.gov.al/Vau-Dej%C3%ABs/PS/0_vau-_010052_kr_lu_sh_PS.pdf 

6
 https://dekriminalizimi.kqz.gov.al/Himar%C3%AB/BF/0_hima_013387_dh_pe_be_BF20230424_131746.pdf 

7
 https://dekriminalizimi.kqz.gov.al/Mallakast%C3%ABr/PS/0_mall_016657_qe_is_is_PS20230415_105838.pdf 

8
 https://dekriminalizimi.kqz.gov.al/Ku%C3%A7ov%C3%AB/PS/0_kuco_017366_kr_ri_ha_PS20230415_103101.pdf 

https://dekriminalizimi.kqz.gov.al/Vau-Dej%C3%ABs/PS/0_vau-_010052_kr_lu_sh_PS.pdf
https://dekriminalizimi.kqz.gov.al/Himar%C3%AB/BF/0_hima_013387_dh_pe_be_BF20230424_131746.pdf
https://dekriminalizimi.kqz.gov.al/Mallakast%C3%ABr/PS/0_mall_016657_qe_is_is_PS20230415_105838.pdf
https://dekriminalizimi.kqz.gov.al/Ku%C3%A7ov%C3%AB/PS/0_kuco_017366_kr_ri_ha_PS20230415_103101.pdf

5. Z. Artur Bushi, kryetar i bashkisë Krujë (Partia Socialiste e Shqipërisë), referuar listës së 

publikuar nga KQZ, të dhënat e tij janë dërguar për hetim të thelluar por në faqen zyrtare të 

KQZ nuk është publikuar formulari i derkiminalizimit.  

 

II. Lidhur me këshilltarët vendorë, 28 Kandidatë janë dërguar paraprakisht për hetim të 

thelluar. Pas hetimit të thelluar, 21 kandidatë nuk janë zgjedhur fitues/ nuk janë lejuar të 

garojnë në zgjedhjet lokale. Konkretisht, 

a. F.S, S.C, A.Xh, E.D (Partia Demokratike),  

b. P.Gj, I.M (Partia Lëvizja e Legalitetit),  

c. S.K (Partia e Reformave Demokratike Shpiptare),  

d. K.M (Partia Agrare Ambjentaliste),  

e. A.K, A.Gj, M.M (Partia Aleanca Progresiste LZHK),  

f. I.A, H.M (Partia Republikane),  

g. G.A, A.K, R.Zh, E.G (Bashkë Fitojmë),  

h. E.M (Partia Konservatore),  

i. V.H, E. M, H. B (Partia Socialiste e Shqipërisë). 

 

III. Shtatë anëtarë të këshillave bashkiak, të dërguar për hetim të thelluar dhe të mandatuar 

nga zgjedhjet lokale 2023 janë:  

a. Y. Xhafa, (PD), anëtar në këshillin bashkiak Bulqizë,  

b. G. Muça, (PD), anëtar në këshillin bashkiak Tiranë,  

c. E. Ndreu, (PD), anëtar në këshillin bashkiak Mirditë,  

d. A. Sallahu, anëtar në këshillin bashkiak Tropojë (AAK),  

e. A. Belaj, anëtar në këshillin bashkiak Vlorë (LZHK),  

f. S. Sava, anëtar në këshillin bashkiak Dibër (PS), E. Doçi, anëtar në këshillin bashkiak 

Shkodër  (BF). 

 

 

Referuar formularëve të dekriminalizimit dhe verifikimeve të thelluara të kryera nga KQZ, në rang 

kombëtar kemi 9 kryetarë bashkie dhe 84 anëtarë të këshillave bashkiakë me rekorde kriminale.  

 

KQZ ka detyrimin ligjor të bëjë publik faktet e paraqitura në formularin e vetëdeklarimit. Pavarësisht 

kësaj, për zgjedhjet lokale 2023, për 2 kryetarë bashkie dhe 34 anëtarë të këshillave bashkiak, në 

faqen zyrtare të KQZ mungojnë formularët e dekriminalizmit9.  

 

Gjithashtu, gjatë leximit të formularëve të dekriminalizimit, të plotësuar nga kryetarët e bashkive 

dhe anëtarët e këshillave bashkiakë, vihet re që ka një konfuzion në lidhje me plotësimin e 

kategorive të  formularit, si p.sh. ndryshim gjeneralitetesh, ndryshim datëlindje (z. V.B ka deklaruar 

                                                           
9
 https://kqz.gov.al/dekriminalizimi/  

https://kqz.gov.al/dekriminalizimi/

në kategorinë e ndryshimit të gjeneraliteteve që ka ndryshuar mbiemrin, atësinë dhe amësinë, 

gjithashtu edhe datëlindjen)10.  

 Në total janë 103 ose 6.4 % formularë me probleme në plotësimin e të dhënave. Sipas 

bashkive renditja qëndron: Bashkia Dibër 13 raste; bashkia Durrës 2 raste; bashkia Elbasan 9 

raste; bashkia Fier 10 raste; bashkia Gjirokastër 6 raste; bashkia Korçë 6 raste; bashkia 

Kukës 7 raste; bashkia Lezhë 13 raste; bashkia Shkodër 11 raste; bashkia Tiranë 11 raste; 

bashkia Vlorë 15 raste. 

 

Parregullsi në administrim të formularëve nga ana e KQZ shfaqen edhe në raste të tjera si p.sh. z. 

E.C11, qarku Elbasan faqja e 3 e formularit “ndaluar apo dënuar nga autoritete vendase” është e 

fotokopjuar, ndryshon skanimi i kësaj faqe krahasuar me faqet e tjera, faqja është me vulë të KQZ, 

por pa firmë të personit; gjithashtu ka raste të përsëritura kur emri i personit nuk përputhet me 

formularin bashkëlidhur në sistem12. 

  

Gjatë periudhës Shtator 2022- Tetor 2023 janë arrestuar 3 kryetarë bashkie, dy ish-kryetarë,  dhe 

një ish- nënkryetar, si më poshtë: 

1. z. Lefter Alla Kryetar i Bashkisë Bulqizë 

2. z. Safet Gjici Kryetar i Bashkisë Kukës 

3. z. Dhionisios (Alfred) Petro Beleri Kryetar i Bashkisë Himarë 

4. z. Fran Tuci  ish-Kryetar i Bashkisë Fushë-Arrëz  

5. z. Vangjush Dako ish-Kryetar i Bashkisë Durrës  

6. z. Andri Çota ish-nënkryetar i Bashkisë Librazhd  

 

Vlen të theksojmë se njoftimi i Këshillit të Ministrave për shkarkimin e menjëhershëm të z. Gjici nga 

detyra erdhi, pasi ky i fundit kishte njoftuar dorëheqjen. 

 

 

 

 

 

 

 

 

 

 

 

                                                           
10 https://dekriminalizimi.kqz.gov.al/Shkod%C3%ABr/BF/1_shko_005607_va_ag_ba_BF.pdf 
11 https://dekriminalizimi.kqz.gov.al/Peqin/PDSH/1_peqi_003686_em_ab_ca_PDSH.pdf 

 https://dekriminalizimi.kqz.gov.al/Fier/PS/1_fier_007039_er_ag_ta_PS.pdf  

https://dekriminalizimi.kqz.gov.al/Shkod%C3%ABr/BF/1_shko_005607_va_ag_ba_BF.pdf
https://dekriminalizimi.kqz.gov.al/Peqin/PDSH/1_peqi_003686_em_ab_ca_PDSH.pdf
https://dekriminalizimi.kqz.gov.al/Fier/PS/1_fier_007039_er_ag_ta_PS.pdf

